
1.登鸛雀樓  

 -王之渙 

白日依山盡， 

黃河入海流。 

欲窮千里目， 

更上一層樓。 

2.靜夜思  

 -李白 

床前明月光， 

疑是地上霜。 

舉頭望明月， 

低頭思故鄉。 

3.春曉 

 -孟浩然 

春眠不覺曉， 

處處聞啼鳥。 

夜來風雨聲， 

花落知多少。 

4.尋隱者不遇  

 -賈島 

松下問童子， 

言師採藥去。 

只在此山中， 

雲深不知處。 

5.新嫁娘  

 -王建 

三日入廚下， 

洗手作羹湯， 

未諳姑食性， 

先遣小姑嘗。 

6.相思  

 -王維 

紅豆生南國， 

春來發幾枝？ 

願君多採擷， 

此物最相思。 

7.雜詩  

 -王維 

君自故鄉來， 

應知故鄉事。 

來日綺窗前， 

寒梅著花未？ 

8.江雪  

 -柳宗元 

千山鳥飛絕， 

萬徑人蹤滅。 

孤舟蓑笠翁， 

獨釣寒江雪。 

9.鹿柴 

 -王維 

空山不見人， 

但聞人語響。 

返景入深林， 

復照青苔上。 

10.回鄉偶書  

 -賀知章 

少小離家老大回， 

鄉音無改鬢毛衰。 

兒童相見不相識， 

笑問客從何處來。 

1． 2． 3． 4． 5． 6． 7． 8． 9． 10． 

11.秋夕  

 -杜牧 

銀燭秋光冷畫屏， 

輕羅小扇撲流螢。 

天階夜色涼如水， 

臥看牽牛織女星。 

13.下江陵  

 -李白 

朝辭白帝彩雲間， 

千里江陵一日還。 

兩岸猿聲啼不住， 

輕舟已過萬重山。 

15.黃鶴樓送孟浩

然之廣陵  -李白 

故人西辭黃鶴樓， 

煙花三月下揚州。 

孤帆遠影碧山盡， 

唯見長江天際流。 

17.遊子吟  

-孟郊 

慈母手中線，遊子身上衣。 

臨行密密縫，意恐遲遲歸。 

誰言寸草心，報得三春暉？ 

12..九月九日憶山

東兄弟     -王維 

獨在異鄉為異客， 

每逢佳節倍思親。 

遙知兄弟登高處， 

遍插茱萸少一人。 

14.楓橋夜泊   

-張繼 

月落烏啼霜滿天， 

江楓漁火對愁眠。 

姑蘇城外寒山寺， 

夜半鐘聲到客船。 

16.逢入京使  

 -岑參 

故園東望路漫漫， 

雙袖龍鍾淚不乾。 

馬上相逢無紙筆， 

憑君傳語報平安。 

18.過故人莊  

           -孟浩然 

故人具雞黍，邀我至田家。 

綠樹村邊合，青山郭外斜。 

開筵面場圃，把酒話桑麻。 

待到重陽日，還來就菊花。 

19.論語 -述而第二十二 

子曰：「三人行，必有我師焉。擇

其善者而從之；其不善者而改之。」 

20.論語 -學而第一 

子曰：「學而時習之，不亦說乎？有朋自遠方

來，不亦樂乎？人不知，而不慍，不亦君子乎？」 

11． 12． 13． 14． 15． 16． 17． 18． 19． 20． 

1.憫農詩  

 -李紳 

鋤禾日當午， 

汗滴禾下土； 

誰知盤中飧， 

粒粒皆辛苦。 

2.竹里館  

 -王維 

獨坐幽篁裡， 

彈琴復長嘯； 

深林人不知， 

明月來相照。 

3.鳥鳴澗 

 -王維 

人閒桂花落， 

夜靜春山空； 

月出驚山鳥， 

時鳴春澗中。 

4.答人  

-太上隱者 

偶來松樹下， 

高枕石頭眠； 

山中無曆日， 

寒盡不知年。 

5.獨坐敬亭山  

 -李白 

眾鳥高飛盡， 

孤雲獨去閒； 

相看兩不厭， 

只有敬亭山。 

6.送別  

 -王維 

山中相送罷， 

日暮掩柴扉； 

春草明年綠， 

王孫歸不歸。 

7.渡漢江  

 -李頻 

嶺外音書絕， 

經冬復立春； 

近鄉情更怯， 

不敢問來人。 

8.八陣圖  

 -杜甫 

功蓋三分國， 

名成八陣圖。 

江流石不轉， 

遺恨失吞吳。 

9.秋夜寄邱員 

 外   -韋應物 

懷君屬秋夜， 

散步詠涼天。 

空山松子落， 

幽人應未眠。 

10.觀游魚  

 -白居易 

遶池閒步看魚遊， 

正值兒童弄釣舟； 

一種愛魚心各異， 

我來施食爾垂鉤。 

1． 2． 3． 4． 5． 6． 7． 8． 9． 10． 

11.清明  

 -杜牧 

清明時節雨紛紛， 

路上行人欲斷魂； 

借問酒家何處有， 

牧童遙指杏花村。 

13.鳥  

 -白居易 

誰道群生性命微， 

一般骨肉一般皮； 

勸君莫打枝頭鳥， 

子在巢中望母歸。 

15.元日      

            -王安石 

爆竹聲中一歲除， 

春風送暖入屠蘇； 

千門萬戶曈曈日， 

總把新桃換舊符。 

17.山居秋暝  

-王維 

空山新雨後，天氣晚來秋。 

明月松間照，清泉石上流。 

竹喧歸浣女，蓮動下漁舟。 

隨意春芳歇，王孫自可留。 

12..嫦娥 

           -李商隱 

雲母屏風燭影深， 

長河漸落曉星沉。 

嫦娥應悔偷靈藥， 

碧海青天夜夜心! 

14.爆竹   

-黎淳 

自憐結束小身材， 

一點芳心未肯灰； 

時節到來寒焰發， 

萬人頭上一聲雷。 

16.涼州詞(又名出塞)  

 -王之渙 

黃河遠上白雲間， 

一片孤城萬仞山。 

羌笛何須怨楊柳， 

春風不度玉門關。 

18.月夜  

           -杜甫 

今夜鄜州月，閨中只獨看。 

遙憐小兒女，未解憶長安。 

香霧雲鬟濕，清輝玉臂寒。 

何時倚虛幌？雙照淚痕乾。 

19.論語 -衛靈公第十 

子貢問為仁。子曰：「工欲善其事，必先利其器。

居是邦也，事其大夫之賢者，友其士之仁者。」 

20.論語 -衛靈公第二十七 

子曰：「巧言亂德，小不忍則亂

大謀。」 

11． 12． 13． 14． 15． 16． 17． 18． 19． 20． 

1.塞下曲  

       -盧綸 

月黑雁飛高， 

單于夜遁逃。 

欲將輕騎逐， 

大雪滿弓刀。 

2.問劉十九  

     -白居易 

綠螘新醅酒， 

紅泥小火爐。 

晚來天欲雪， 

能飲一杯無? 

3.芙蓉樓送辛漸           

          -王昌齡 

寒雨連江夜入吳， 

平明送客楚山孤。 

洛陽親友如相問， 

一片冰心在玉壺。 

4.涼州詞 

 -王翰 

葡萄美酒夜光杯， 

欲飲琵琶馬上催。 

醉臥沙場君莫笑， 

古來征戰幾人回。 

5.題西林壁  

 -蘇軾  

橫看成嶺側成峰， 

遠近高低各不同。 

不識廬山真面目， 

只緣身在此山中。 

6.聽彈琴  

 -劉長卿 

泠泠七絃上， 

靜聽松風寒。 

古調雖自愛， 

今人多不彈。 

7.送上人  

    -劉長卿 

孤雲將野鶴， 

豈向人間住。 

莫買沃洲山， 

時人已知處。 

8.閨怨  

 -王昌齡 

閨中少婦不知愁， 

春日凝妝上翠樓。 

忽見陌頭楊柳色， 

悔教夫婿覓封侯。 

9.夜雨寄北 

 -李商隱 

君問歸期未有期， 

巴山夜雨漲秋池。 

何當共翦西窗燭， 

卻話巴山夜雨時。 

10.遣懷  

 -杜牧 

落魄江湖載酒行， 

楚腰纖細掌中輕。 

十年一覺揚州夢， 

贏得青樓薄倖名。 

１． ２． ３． ４． ５． ６． ７． ８． ９． １０． 

11.烏衣巷 -劉禹錫 

朱雀橋邊野草花， 

烏衣巷口夕陽斜。 

舊時王謝堂前燕， 

飛入尋常百姓家。 

12.金縷衣 -杜秋娘 

勸君莫惜金縷衣， 

勸君惜取少年時。 

花開堪折直須折， 

莫待無花空折枝。 

15.清平調 -李白 

雲想衣裳花想容， 

春風拂檻露花濃。 

若非群玉山頭見， 

會向瑤臺月下逢。 

16.出塞 -王昌齡 

秦時明月漢時關， 

萬里長征人未還。 

但使龍城飛將在， 

不教胡馬度陰山。 

13.旅夜書懷 -杜甫 

細草微風岸，危檣獨夜舟。 

星垂平野闊，月湧大江流。 

名豈文章著，官應老病休。 

飄飄何所似，天地一沙鷗。 

14.春望 -杜甫  

國破山河在，城春草木深。 

感時花濺淚，恨別鳥驚心。 

烽火連三月，家書抵萬金。 

白頭搔更短，渾欲不勝簪。 

17.客至 -杜甫 

舍南舍北皆春水， 

但見群鷗日日來。 

花徑不曾緣客掃， 

蓬門今始為君開。 

盤飧市遠無兼味， 

樽酒家貧只舊醅。 

肯與鄰翁相對飲， 

隔籬呼取盡餘杯。 

18.論語 –學而第四 

曾子曰：「吾日三省吾身：為

人謀而不忠乎？與朋友交而

不信乎？傳不習乎？」 

19.論語 -子張第五 

子夏曰：「日知其所亡，月毋

忘其所能，可謂好學也已

矣。」 

１1． 1２． 1３． 1４． 1５． 1６． 1７． 1８． 1９． 

１． ２． ３． ４． ５． ６． ７． ８． ９． １０． 

1.送靈澈  

     -劉長卿 

蒼蒼竹林寺， 

杳杳鐘聲晚。 

荷笠帶斜陽， 

青山獨歸遠。 

2.登樂遊原  

     -李商隱 

向晚意不適， 

驅車登古原。 

夕陽無限好， 

只是近黃昏。  

3.觀書有感           

           -朱熹 

半畝方塘一鑑開， 

天光雲影共徘徊； 

問渠哪得清如許？ 

為有源頭活水來。 

4.寒食 

 -韓翃 

春城無處不飛花， 

寒食東風御柳斜； 

日暮漢宮傳蠟燭， 

輕煙散入五侯家。 

5.赤壁  

 -杜牧  

折戟沉沙鐵未銷， 

自將磨洗認前朝。 

東風不與周郎便， 

銅雀春深鎖二喬。 

6.論語 

 -里仁第十九  

子曰：「父

母在，不遠

遊。遊必有

方。」 

7.論語  

-魏靈公第二十一 

子曰：「君子

求諸己，小人

求諸人。」 

8.江南春  

 -杜牧 

千里鶯啼綠映紅， 

水村山郭酒旗風； 

南朝四百八十寺， 

多少樓臺煙雨中。 

9.賈生 

 -李商隱 

宣室求賢訪逐臣， 

賈生才調更無倫。 

可憐夜半虛前席， 

不問蒼生問鬼神。 

10.隴西行  

 -陳陶 

誓掃匈奴不顧身， 

五千貂錦喪胡塵； 

可憐無定河邊骨， 

猶是深閨夢裏人。 

11.泊秦淮 –杜牧 

煙籠寒水月籠沙， 

夜泊秦淮近酒家。 

商女不知亡國恨， 

隔江猶唱後庭花。 

12.七步詩 -曹植 

煮豆燃豆萁， 

漉豉以為汁； 

萁在釜下燃， 

豆在釜中泣。 

本是同根生， 

相煎何太急！ 

13.滁州西澗 –韋應物 

獨憐幽草澗邊生， 

上有黃鸝深樹鳴。 

春潮帶雨晚來急， 

野渡無人舟自橫。 

14.湖上初雨 –蘇軾 

水光瀲灩晴偏好， 

山色空濛雨亦奇； 

欲把西湖比西子， 

淡妝濃抹總相宜。 

15.月夜憶舍弟 -杜甫 

戍鼓斷人行，秋邊一雁聲。 

露從今夜白，月是故鄉明。 

有弟皆分散，無家問死生。 

寄書長不達，況乃未休兵。 

16.賦得古原草送別 –白居易  

離離原上草，一歲一枯榮。 

野火燒不盡，春風吹又生。 

遠芳侵古道，晴翠接荒城。 

又送王孫去，萋萋滿別情。 

19.望月懷遠–張九齡 

海上生明月， 

天涯共此時。 

情人怨遙夜， 

竟夕起相思。 

滅燭憐光滿， 

披衣覺露滋。 

不堪盈手贈， 

還寢夢佳期。 

17.送友人 –李白 

青山橫北郭，白水遶東城。 

此地一為別，孤蓬萬里征。 

 浮雲遊子意，落日故人情。 

 揮手自茲去，蕭蕭班馬鳴。 

18.登岳陽樓 –杜甫 

昔聞洞庭水，今上岳陽樓。 

吳楚東南坼，乾坤日夜浮。 

親朋無一字，老病有孤舟。 

戎馬關山北，憑軒涕泗流。 

１１． １２． １３． １４． １５． １６． １７． １８． １９． 

             五 

    

 

 

 

 

 

1.杜少府之任蜀州  

  -王勃   

城闕輔三秦，風煙望五津。 

與君離別意，同是宦遊人。 

海內存知己，天涯若比鄰。 

無為在歧路，兒女共沾巾。 

2.贈孟浩然  

-李白 

吾愛孟夫子，風流天下聞。 

紅顏棄軒冕，白首臥松雲。 

醉月頻中聖，迷花不事君。 

高山安可仰，徒此挹清芬。 

3.天淨沙 秋思  

-馬致遠  

枯藤、老樹、昏鴉， 

小橋、流水、人家， 

古道、西風、瘦馬。 

夕陽西下， 

斷腸人在天涯。 

4.醜奴兒書博山道中璧 

-辛棄疾 

少年不識愁滋味， 

愛上層樓，愛上層樓。

為賦新詞強說愁。 

而今識盡愁滋味， 

欲語還休，欲語還休。 

卻道「天涼好個秋！」 

5.如夢令  

            -李清照 

昨夜雨疏風驟， 

濃睡不消殘酒。 

試問捲簾人， 

卻道海棠依舊。 

知否？知否？ 

應是綠肥紅瘦。 

6.虞美人  

-李煜 

春花秋月何時了， 

往事知多少。 

小樓昨夜又東風， 

故國不堪回首月明中。 

雕欄玉砌應猶在， 

只是朱顏改。 

問君能有幾多愁， 

恰似一江春水向東流。 

7.登京口北固亭有懷  

             -辛棄疾 

何處望神州？ 

滿眼風光北固樓。 

千古興亡多少事？ 

悠悠。不盡長江滾滾流。 

年少萬兜鍪， 

坐斷東南戰未休。 

天下英雄誰敵手？ 

曹 劉，生子當如孫仲謀。 

8.西江月夜行黃沙道中  

             -辛棄疾 

明月別枝驚鵲， 

清風半夜鳴蟬。 

稻花香裡說豐年， 

聽取蛙聲一片。 

七八個星天外， 

兩三點雨山前。 

舊時茅店社林邊， 

路轉溪橋忽見。 

9.武陵春  

             -李清照 

風住塵香花已盡， 

日晚倦梳頭。 

物是人非事事休， 

欲語淚先流。 

聞說雙溪春尚好， 

也擬泛輕舟。 

只恐雙溪舴艋舟， 

載不動許多愁。 

10.沉醉東風 漁父詞 

-白樸 

黃蘆岸白蘋渡口， 

綠楊堤紅蓼灘頭。 

雖無刎頸交， 

卻有忘機友。 

點秋江白鷺沙鷗。 

傲殺人間萬戶侯； 

不識字煙波釣叟。 

１． ２． ３． ４． ５． ６． ７． ８． ９． １０． 

11.渭城曲  

            -王維 

渭城朝雨浥輕塵， 

客舍青青柳色新。 

勸君更盡一杯酒， 

西出陽關無故人。 

12.迢迢牽牛星  

-佚名 

迢迢牽牛星，皎皎河漢女。 

纖纖擢素手，札札弄機杼。 

終日不成章，泣涕零如雨。  

河漢清且淺，相去復幾許 ?  

盈盈一水間，脈脈不得語。 

13.錦瑟  

-李商隱 

錦瑟無端五十絃， 

一絃一柱思華年。 

莊生曉夢迷蝴蝶， 

望帝春心託杜鵑。 

滄海月明珠有淚， 

藍田日暖玉生煙。 

此情可待成追憶， 

只是當時已惘然。 

14.論語  

        –子罕第十九 

子曰：「譬如為山，未

成一簣；止，吾止也。

譬如平地，雖覆一

簣；進，吾往也。」 

15.論語  

          –為政第八 

子夏問孝，子曰：「色

難。有事，弟子服其勞；

有酒食，先生饌；曾是

以為孝乎？」 

16.長恨歌 -白居易(節錄) 

漢皇重色思傾國，御宇多年求不得。 

楊家有女初長成，養在深閨人未識。 

天生麗質難自棄，一朝選在君王側。 

回眸一笑百媚生，六宮粉黛無顏色。 

春寒賜浴華清池，溫泉水滑洗凝脂。 

侍兒扶起嬌無力，始是新承恩澤時。 

雲鬢花顏金步搖，芙蓉帳暖度春宵。 

春宵苦短日高起，從此君王不早朝。 

承歡侍宴無閑暇，春從春遊夜專夜。 

後宮佳麗三千人，三千寵愛在一身。 

金屋妝成嬌侍夜，玉樓宴罷醉和春。 

姊妹弟兄皆列土，可憐光彩生門戶。 

遂令天下父母心，不重生男重生女。 

驪宮高處入青雲，仙樂風飄處處聞。 

緩歌慢舞凝絲竹，盡日君王看不足。 

漁陽鼙鼓動地來，驚破霓裳羽衣曲。 

九重城闕煙塵生，千乘萬騎西南行。 

翠華搖搖行復止，西出都門百餘里。 

六軍不發無奈何，宛轉蛾眉馬前死。 

花鈿委地無人收，翠翹金雀玉搔頭。 

釵留一股合一扇，釵擘黃金合分鈿。 

但教心似金鈿堅，天上人間會相見。 

臨別殷勤重寄詞，詞中有誓兩心知。 

七月七日長生殿，夜半無人私語時。 

在天願作比翼鳥，在地願為連理枝， 

天長地久有時盡，此恨綿綿無絕期。 

 

１1． 1２． 1３． 1４． 1５． 1６． 

            六 
 

    

 

 

 

 

1.聞官軍收河南河北–杜甫 

劍外忽傳收薊北， 

初聞涕淚滿衣裳。 

卻看妻子愁何在？ 

漫卷詩書喜欲狂。 

白日放歌須縱酒， 

青春作伴好還鄉。 

即從巴峽穿巫峽， 

便下襄陽向洛陽。 

2. 黃鶴樓   –崔顥  

昔人已乘黃鶴去， 

此地空餘黃鶴樓。 

黃鶴一去不復返， 

白雲千載空悠悠。 

晴川歷歷漢陽樹， 

芳草萋萋鸚鵡洲。 

日暮鄉關何處是？ 

煙波江上使人愁。 

3.無題   –李商隱  

相見時難別亦難， 

東風無力百花殘。 

春蠶到死絲方盡， 

蠟炬成灰淚始乾。 

曉鏡但愁雲鬢改， 

夜吟應覺月光寒。 

蓬萊此去無多路， 

青鳥殷勤為探看。 

4.登金陵鳳凰臺 –李白 

鳳凰臺上鳳凰遊， 

鳳去臺空江自流。 

吳宮花草埋幽徑， 

晉代衣冠成古丘。 

三山半落青天外， 

二水中分白鷺洲。 

總為浮雲能蔽日， 

長安不見使人愁。 

9.月下獨酌   -李白 

花間一壺酒， 

獨酌無相親； 

舉杯邀明月， 

對影成三人。 

月既不解飲， 

影徒隨我身； 

暫伴月將影， 

行樂須及春。 

我歌月徘徊， 

我舞影零亂； 

醒時同交歡， 

醉後各分散。 

永結無情遊， 

相期邈雲漢。 

5.長沙過賈誼宅  –劉長卿  

三年謫宦此棲遲， 

萬古惟留楚客悲。 

秋草獨尋人去後， 

寒林空見日斜時。 

漢文有道恩猶薄， 

湘水無情弔豈知？ 

寂寂江山搖落處， 

憐君何事到天涯？ 

6.過零丁洋 -文天祥 

辛苦遭逢起一經， 

干戈寥落四周星。 

山河破碎風拋絮。 

身世飄搖雨打萍， 

皇恐灘頭說皇恐。 

零丁洋裏歎零丁， 

人生自古誰無死。 

留取丹心照汗青! 

7.蜀相    -杜甫 

丞相祠堂何處尋？ 

錦官城外柏森森。 

映堦碧草自春色， 

隔葉黃鸝空好音。 

三顧頻煩天下計， 

兩朝開濟老臣心。 

出師未捷身先死， 

長使英雄淚滿襟。 

8.登高    –杜甫  

風急天高猿嘯哀， 

渚清沙白鳥飛迴。 

無邊落木蕭蕭下， 

不盡長江滾滾來。 

萬里悲秋常作客， 

百年多病獨登臺。 

艱難苦恨繁霜鬢， 

潦倒新停濁酒杯。 

１． ２． ３． ４． ５． ６． ７． ８． ９． 

10.青青子衿 -佚名 

青青子衿，悠悠我心。縱我不往，子寧不嗣音？ 

青青子佩，悠悠我思。縱我不往，子寧不來 ?  

挑兮達兮，在城闕兮。一日不見，如三月兮。 

11.庭中有奇樹  -佚名 

庭中有奇樹，綠葉發華滋。 

攀條折其榮，將以遺所思。 

馨香盈懷袖，路遠莫致之。 

此物何足貴？但感別經時。 

12.論語 –學而第八 

子曰：「君子不重則不

威，學則不固。主忠信。

無友不如己者。過則勿憚

改。」 

13.論語  –為政第七 

子游問孝。子曰：「今之孝

者，是謂能養。至於犬馬，

皆能有養；不敬，何以別

乎？」 

14.長干行 –李白 15.慈烏夜啼   -白居易 16.陋室銘   -劉禹錫 17.歸園田居其一  -陶淵明 

妾髮初覆額，折花門前劇； 

郎騎竹馬來，遶牀弄青梅。 

同居長干里，兩小無嫌猜。 

十四為君婦，羞顏未嘗開； 

低頭向暗壁，千喚不一回。 

十五始展眉，願同塵與灰； 

常存抱柱信，豈上望夫臺？ 

十六君遠行，瞿塘灩澦堆； 

五月不可觸，猿鳴天上哀。 

門前遲行跡，一一生綠苔； 

苔深不能掃，落葉秋風早。 

八月蝴蝶來，雙飛西園草。 

感此傷妾心，坐愁紅顏老。 

早晚下三巴，預將書報家； 

相迎不道遠，直至長風沙。 

慈烏失其母，啞啞吐哀音， 

晝夜不飛去，經年守故林。 

夜夜夜半啼，聞者為沾襟； 

聲中如告訴，未盡反哺心。 

百鳥豈無母，爾獨哀怨深？ 

應是母慈重，使爾悲不任。 

昔有吳起者，母歿喪不臨。 

嗟哉斯徒輩，其心不如禽！ 

慈烏復慈烏，鳥中之曾參。 

山不在高，有仙則名。 

水不在深，有龍則靈。 

斯是陋室，惟吾德馨。 

苔痕上階綠，草色入簾青。 

談笑有鴻儒，往來無白丁。 

可以調素琴，閱金經。 

無絲竹之亂耳， 

無案牘之勞形。 

南陽諸葛廬，西蜀子雲亭。 

孔子云:「何陋之有」? 

少無適俗韻，性本愛丘山。 

誤落塵網中，一去三十年。 

羈鳥戀舊林，池魚思故淵。 

開荒南野際，守拙歸園田。 

方宅十餘畝，草屋八九間。 

榆柳蔭後簷，桃李羅堂前。 

曖曖遠人村，依依墟里煙。 

狗吠深巷中，雞鳴桑樹顛。 

戶庭無塵雜，虛室有餘閑。 

久在樊籠裡，復得返自然。 

１0． 11． 12． 13． 14． 15． 16． 17． 

哲人日已遠，典型在夙昔。 

風簷展書讀，古道照顏色。 

            -摘錄自文天祥之正氣歌 

 心得分享 


